
U hahuoluna u pas te koloto

menai e Pol tere
TIMOTI

1 Alia e Pol, a toa aposol tere Iesu Kristo. E
Sunahan e ngil mei lia tego aposol u lia bate hab-
ulungana negu a nitdatda te ranga hamana naien
tega hala sila namen tere Iesu Kristo. 2 Alia e
koloto lel uagu i tamolo, o Timoti. Alo a pien koru
itar.

E Sunahan e Tamarara na e Iesu Kristo a
Tsunono itarara e tatei taguhe rioul6 bate taatagi
has nariou 10 bate hala hase roilé a masalohana.

Pole hanigauanatere Sunahan bate hatagalena

e Timoti
3 Alia e haniga uagu tere Sunahan te solosei
mena gilia u hakats u gogoso ti markato has uu
tubur i manasa. Na lia e haniga uagu i tanen tara
lan na bong te singo sil menagi lia alo. 4 Te hakats
pouts menagi lia u sulun mata i tamolo, ba lia
te ngilin tara koru nagou 16 bate sasaala korugu.
5 Alia e hakats pouts negu u nihamana i tamolo
u tagala koru te ka noa mam ma tere tubumolo a
tahol e Lois, be la lel nama tere tsinamaolo e Eunis
na lia e hamanegu e ka has na i tamolo. © Tara
manka teka ba lia te hatei lele gould, go hatakei
poutsia ka aniga te haleii16 e Sunahan tara poata
tu hatakopeia lia a limar i tamdélé. 7 Taraha, e
Sunahan ema hala raira u Namnameiu Gdagonona
tara nimatout, kaba e hala raira a nitagalana tegi

ngil meraira u katuun na tegi hala puta meira u
ngilngil i peisarara.

8 Bora, alo goma matsingolo mei tego ranga
hatei menaild a Tsunono i tarara. Na 16 goma
matsingolo has mei lia, te karabus sil menagi lia
e Kristo tara luman karabus. Kaba tara nitagala
tere Sunahan, hahanei sil tego toul menail0 a pala
i tamolo tara nikamitsina turu Bulungana u Niga.
9 Nonei te lu pouts raiou ra na te ng6 has raioura
tegi katuun uuraitanen. Nonei ema kato meiaka
teka tikato haniga uura. Emoa, kaba turu ngilngil
peisa i tanen ba nonei e taatagi koru ranoura me
ngod ranoura i mamuna poata. 10 Kaba a ka teka i

halakasa sila nama te butuma e Iesu Kristo te lu
pouts meraien ra. Nonei e poki a nitagala tara tou

mate me hala raneira a nitoat0a. Turu Bulungana
u Niga teka te hala sila namen u ualesalana tara
nitdatoda te ka nitdana.

11 E Sunahan e hopo kap mei lia tego aposol uu
lia na tego habulungana menai lia u Bulungana
u Niga teka bate hihatuts nagen. 12 Na nonei a
ka te sagoho sila nagia lia a kamits. Kaba alia
ema matsingologi, taraha, alia e atei silegu esi te
hamana gia lia, na lia e atei sil hasegu nonei e
antunan tara kap haniga nena a mamanaka te
hataratara kap naien lia, e antunana turu Lan
Pan tere Sunahan. 13 Pile kap hakarapotein a
markatona turu raranga u mana tu hatutsin lia i
tamolo, balo te katoe men turu nihamana na te
ngil menari a taina katuun te ka has na tere Iesu

Kristo. 14 Pile kap hanigein a ka a niga te hale ii 16
u Namnamei u Goagono te kana i torirara.

15 Al6 e atei silem u katuun hoboto tara provinsi

Eisiaila ba naioulia, na e Pitselas mere Hemotse-
nis has. 16 Na lia e ngilegu a Tsunono ega taatagini
e Onesiporas na pala i tanen, taraha, a poata a
para nonei e kato hasasaaleiou lia. Nonei ema
matsingolo mei te ka uagu lia tara karabus. 17 Ba
tara poOata te tukuien tara taun i Rom, ba nonei e

sake la koru las na noulia bena sabie noulia. 18 Na
16 e atei haniga sil hasem temar taguhu menaien

lia i Epesis. A Tsunono e tatei hanige nen tegona
sabe menaien a nitaatagi tara Tsunono turu Lan
Pan te la nama.

2

A soldia a niga tere Iesu Kristo

1 O Timoti alo te heremi a pien i tar, lueia a
nitagala tara nihitaguhu te kana tere Iesu Kristo.
2Nalo go hala hasiin uraranga tu hengoeialoitar
1 matar u katuun u para, turu katuun te hamana
remolo, ba nori te tatei hatuts has raier a palai.

3 Al6 go sagoho gono has mei lia a kamits, tego
tagala sil menai 16 e Iesu Kristo. 4 Tara toukuina
tara ami, a soldia ema tatei gono benei a peisanen
a mamana toukuina ielesala. Nonei ega hakats
lasiin tega kato hasasaala menaien a tson mam-

mam te lu mena meien tara ami. > Na e kato
has uana tara katuun te pipiatana turu resis, ega

kukute hanigei a lo turu resis. 6 A katuun te kui
hatagalana tara kuiitanen e tateilu beneia peisa-

nen a hua tutuun tara toukuii tanen. 7 Hakatsin a
ka te ranga ne gulia, ba Tsunono te halesale nouu

hakats itamolo balo te atei sile mou a manka teka.
8 Hakats kapiin e Iesu Kristo te takei poutsia
tara tou mate, a hatutubunei tere Devit a King.

U Bulungana u Niga te habulungana naiegulia te
hatei nanen. 9 U Bulungana u Niga teka te sagoho
sila nagia lia a kamits tara luman karabus. Nori
e kits here nari lia a kopkop, kaba u bulungana

tere Sunahan ema tatei kits nari. 10 Ba lia te sdata
sila nagia a mamanaka te butunaitar tego taguhu

merailia u katuun te hopo kapir e Sunahan. Alia e
ngilegu nori egi lu hasi a nitdatda te kana tere Iesu
Kristo, na nitsunono pan has te ka nitfana. 11U
raranga teka e manana:
Timate gono meia ra e Kristo,
ara ena tdoatda gono has merouen romana.
12 Te tuol hakarapoto nitda roua ra,
ara ena tsunono gono has merouen.
Kaba te holis narouen ra,
ba nonei tena holis has ranou ra romana.
13Noahasina tema kamena reira tu nihamana,
nonei e ka nitéa mena u nihamana,
taraha nonei ema antunan palis pouts lel
naneiurarangaitanen.

A katunun kui te hanigeiena e Sunahan

14 Al6 go hateilel rai u katuun a manka teka balo
te ranga hatagala meramen i matana a Tsunono
tegima pilits menaien u ranga. A markato teka
ema taguhe nei a katuun, e kato hohomi tuun
rena u katuun te hengoer u raranga teka. 15 Alo
go torohana hatagala sil tego haniga menai 10 e
Sunahan bate ngoe nei 16 a katuun a kukui tema
matsingolo mena milo a toukui i tamolo bate hi-
hatuts hamatskd nem u raranga u mana. 16 Ka
halehana ban u ranga pinopino tema hapanenei
e Sunahan, taraha e las halhal ba nanei a katuun
e Sunahan. 17 A man raranga teka e here nei a

pi a omi te nouena u beno tara katuun. A huol a
katuun turu mar katuun teka, ere Himenias mere
Pailitas. 18 Nori i la halehana ban u raranga u
mana bate kato homi raier a palair u kristen ti pei
menaien, a tou takei pouts e butu hakapa. Nori e

kato homier u nihamana turu katuun. 19 Kaba a
mouna u raranga tere Sunahan e ka hatagala noa

hasina bate here neiu simen te ka mena a nikoloto
teka: “A Tsunono e atei sil rena u katuun te pala

uaier i tanen. Na katuun te poeiena e pala uana
tara Tsunono e tatei laba nena a markato a omi.”
20T luma tara katuun te ka mena a mamanaka,
te kana a man tabelina man kap na mamana kaan
hongo. A palai e niga korur te kuieri a silva tsi a
goul, na palai e kuieri u ruei tsi u tsiktsiki. A man
kaan hongo a man niga e ka silena a man toukui
pan, na palai e ka silena a man toukui pinopino.
21 Te luba nemia 160 a markato a omi, ba 16 te here
moi a kaan hongo te ka mena a toukui pan. Alo
e gogoso mou bate hahalosem a saha toukui a
niga te hopo kap benoi 16 a Tsunono. 22 Al6 go
tori tsugani a mamanaka te habutena u ngilngil u
omi te roron kamer u hitots, ba 10 te tagala silem

a markato te hamana uaria tere Sunahan bate
matsko has mia i matanen. Alo go ngil noa hasir u

katuun bate ka haniga gono mera men. Alia e hala
menagi u raranga teka i tamolo na turu katuun
hoboto a toriren te gogosona, bate singo siler a
Tsunono ega taguhu raien.

23 Na 16 goma ka gono mei a katuun te ranga
pinopino nena a mamanaka te tatei keitsena a

raharaha bate kato homi rena u katuun. 24 A
katunun kui tara Tsunono ema tatei hatapo neia

tara hiaraharaha, kaba nonei ega tua tami ia turu

katuun hoboto, bate hatuts haniga ranen. 25 Bate
tuatami merena u katuun te tori tsuga ner u
raranga i tanen bate hamatsko ranen. E Sunahan
te tatei haniga nanou tegi palis uen bate atei siler
uraranga umana. 26 Ba nori telue riou u hakats u
niga bate bus kopis ba nariou a tanga tere Satan te
pile kap ranen bate kukutieier u ngilngil i tanen.

3

A kapakapana a pOata

1 Al6 go atei haniga, tara kapakapana a poata
a nomi pan e butu nou. 2U katuun e ngil korue
riou romana a peisaren na e ngil koru hase riou a
moni. Nori e ranga sesei nariou a peisaren bate
poeier, “Alia a katuun pan.” Na nori e ranga
hohomi rariou u katuun na e Sunahan has, bate
hipus rariou u tsinaren na u tamaren. Nori ema
niga sile roi a manka te ka meren, na nori e rama
nariou a markato a niga. 3 U katuun ema ngil has
raroui ukatuun na emataatagi hasraroien. Norie
gamo nariou a tana katuun ba nori tema antunan
pile kap naroi u ngilngil u omi i taren. Nori e kato
hohomi pinopino rariou u katuun, na nori e omi
hase riou a markato a niga. 4 Nori e hala rariou
u katuun u niga turu pako i taren. Nori e kato
homi pinopino riou batema hakats haniga naroi

a markato i taren. Na nori e haka sei korueriou
a peisaren. Nori e ngil korue riou a markatona

i puta batema ngileri e Sunahan. > U katuun e
kukutie riou a man markato pinopino turu lotu,
bate holis naier tega ka menai u lotu ta nitagala.
Al0 go hatalis bar u mar katuun teka.

6 A palai ena hohou kapiena rariou a man mun-
mun tahol bate angdngoso mera roi a touhaliou u

tutu u hihatuts u omi i taren. A touhaliou teka e
saputu koru mer a man markato a man omi bate

kukutier u mamana u ngilngil u omi i taren. 7U
mar touhaliou teka e saken t0a naier ta niatei,

kaba nori ema antunan atei sileri a ka te manana.
8 Ti markato uu ere Janis mere Jambris, nori ima

hengoei e Mosis. U mar katuun teka u hakats
i taren e omi hakapa, nori ema hamana lel ri.
9Kaba nori ema kato nitda uaroi teka, taraha, ema
pina noi ba u katuun te atei sile riou te tutu uaren,
ti kato has uu ere Janis mere Jambris.

U tana u hihatuts lel
10Kaba 16 o Timoti, u kukutiema u hihatuts i tar,
na markato i tar, na ka te kato sile gulia. Alo e atei
silem temar hamana uagu lia tere Sunahan na te
ngil meragi lia u katuun na te tuol hatagala uagu
lia bate tuatami mera gen. 11 Na te omi menari

lia u katuun na ti sdata mena mei lia u nikamits
u parpara tara man taun i Antiok na i Aikoniam

na i Listra. Alia u sOati a man nikamits teka ba
Tsunono e luba nanei lia a man niomi teka. 12 Na
lia e hatei gould, u katuun e kato homi puku rariou

ukatuun te pala uaier tere Iesu Kristo. 13U katuun
u omi na u katuun u gamogamo e omi koru riou
bate omi susul lasir. Na nori e gamo rariou a palai,
ba nori tena gamo lel has riou.

14 Kaba o Timoti, al6 go pile hakarapotein u
raranga u mana ti hatutse ii 16. Al0 e atei silem
e si te hatutseiou 16. 15 Tu tetenei noaia 10, alo i
hatutse ii u Buku u Goagono te antunan hale noi
16 a niatei temar lu pouts mera nei e Sunahan u

katuun, te hamana uaren tere Iesu Kristo. 16 E
Sunahan e hakolotein uraranga hoboto turu Buku
u GOagono. U raranga teka e ka mena a toukui
a niga tegi hihatuts menai u raranga u mana, na
tegi hapiou menai a ka te omina, na tegi hamatsko
meraira, na tegi haroto meraira ime te markato
haniga uararaimatana e Sunahan. 17Be Sunahan
tehalaranoira a niateite antunan kui haniga koru
meroi a mamana toukui a niga.

4

1U mana koru alia e ranga hatagala koru me
gial0 1 matana e Sunahan na e Iesu Kristo temi

onararouen u katuun hoboto te t0atOar na ti mate
hakapa, ba nonei te hatakeie nou a Nipepeito i

tanen. 2 Al6 go habulunganein u bulungana tere
Sunahan. Noahasina tara poata a omi tsi a pOata
a niga, habulungana hatagalein. Alo go haroter
u katuun te mana uana u raranga tere Sunahan,
balo te ranga hapiou rem u katuun te kato homir.
Na 10 go taguhir u katuun te torohanan kato
hanigar. Hihatuts haniga nitoaia i taren, balo te
tuatami mera men. 3 Taraha, a p0Oata te la nama
u katuun ema hengo lele roi u hihatuts u mana.
Nori e kukutie riou u ngilngil peisa i taren, bate
gono beroi a peisaren u tson hihatuts te hatuts
raroien a manka te ngilin hengo naren. 4 Ba nori
te habirits ba ner tegi hengo menaien u raranga
u mana, bate habirits siler tegi hengo menaien u
ranga pinopino. 5 Kaba 16 go tara kap hanigein a
peisa molo tara saha ka te hakamitse nould. Alo go
ranga hatei lan u Bulungana u Niga bate kuieiem

a mamana toukui hoboto te katunun kui ua molo
tere Sunahan.

6 Taraha, a nitdatda i tar e Kkatsin kapa
hamanasana na u rahatsingitar e takis here noia
uain te hala menari tere Sunahan. A péatanlaitar
e sukusuku hamanasana. 7 Alia u pipiata hatagala
koru, nalia u hakapa hanigei a nitataala i tar bate
pile hakarapoto noahas negu unihamanaitar. 8 A
pOata e tuku hakapa hamanasa tega hala menai

e Sunahan a hihol tu kato hasasaala menaien lia.
A tson onuna hamatsko koru, nonei a Tsunono
e Sunahan, tena hale noien lia nonei turu Lan
u Kapan. Nonei ena hale noien lia na u katuun

hoboto te ngile ren bate hahaloser tena la pouts
uanamen romana.

U raranga te la hamatsko uu tere Timoti

9 0 Timoti, al6 go torohana hatagala sil ko-
rueiema tego la boroboro uamal6 i tar. 19 Taraha,
e Demas e ngil koruena a han i puta teka. Nonei
e laba hakapa naiou lia me lauana tara taun i
Tesalonaika. E Kresens e la uu tara provins i
Galesia na e Taitus e la uu tara provins i Dalmesia.
11E Luk pepeisa lasi te ka gono menou lia. Luema
e Mak bate la gono memu men, taraha, nonei te
tatei taguhu hanige noulia tara toukui teka. 12 Alia
u hala hakapa menalei e Tikikus i Epesis. 13 POata
tela muma 10 romana, balo te lue muma u hasobo
u ngahangaha i tar tu laba nama lia tere Kapus i
Troas. Alo go lu hasema a man buku, na e moa tu
solopali a man buku pan te ngil korue gulia ti kuie
mei a pikpikona a enimol.

14 F Aleksenda, a katuun te kukuieiena a aien, e
kato homikoruiaitar. ATsunono e hahunenoene

antunana tara man markato a man omi te kateien.
15 Al16 go peito kap has naien, taraha nonei e rama

hatagala korunena u raranga i tarara.

16 E moa ta tda ta katuun tega taguheiou lia
tara poOata tutuun tu kaia lia turu kout. U katuun
hoboto i laba naiou lia. Alia e ngilegu e Sunahan
egoma hahuna raien tara ka teka. 17 Kaba a
Tsunono e ka gono meiou lia bate hatagale noulia,
ba u raranga te sila nama romana i tar, ba u
katuun hoboto tema Jiu ri te hengoeren. Ba tara

markato teka ba e Sunahan te luba nena lia i
runguna a laion. 18 Na a Tsunono e luba nanoi

lia a mamana niomi bate lu mena nei lia tara
Nipepeito i tanen i Kolo. Aragi solosei nit0a naien

tara mamana poata! U mana.

Urangan haniga
19 Alia e hala menagi u hanhaniga tere Priska
mere Akuila, na tere Onesiporas has na pala i

tanen. 20 E Irastas e kakama tara taun i Korin. Na
lia u la ba nama e Tropimas tara taun i Mailitas,

taraha nonei e ka mei a siki. 21 Al6 go torohana
hatagala silema tego lauama 16 i tar 1 mamina
pOata tara lomolomao.

U rangan haniga e la has nama tere Eubulus
na e Pudens na e Linus na e Klodia, na man

hahatoulana hoboto i tarara. .
22 A Tsunono e tatei ka gono mena u namnamei

i tamolo, na nonei e tatei taguhu ranou limiou.
Alia e Pol

